ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի ապրիլի 18-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀԿԳՄՍՆԳՀԾՁԲ-26/24»
ՀՀ կրթության, գիտության, մշակույթի և սպորտի նախարարության կարիքների համար ուսուցման ծրագրերի հետ կապված ծառայությունների ձեռքբերման նպատակով կազմակերպված « ՀՀԿԳՄՍՆԳՀԾՁԲ-26/24» ծածկագրով ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2026 թվականի Ապրիլի 16-ին, ժամը 20:11:38-ին, էլեկտրոնային գնումների Armeps համակարգով ստացված հարցումը և դրա վերաբերյալ 2026 թվականի ապրիլի 18-ին տրամադրված պարզաբանումը.
Հարցում N 1 
« Հարգելի՛ գործընկերներ,

1.
Խնդրում եմ պարզաբանել հրավերով սահմանված «Աշխատանքային ռեսուրսներ» որակավորման չափանիշի կիրառման վերաբերյալ հետևյալ հարցը․
Մասնավորապես՝ արդյոք թույլատրելի է «Գործունեության ոլորտը և կատարած աշխատանքը» բաժնում նշված մեկ պահանջի ներսում ընդգրկված տարբեր ուղղությունների համապատասխանությունը ապահովել տարբեր մասնագետների միջոցով։

Օրինակ՝ «Սփյուռքահայ ուսուցիչների վերապատրաստում՝ գրաճանաչության մեթոդիկայի և տարրական ուսուցման մասով» պահանջի դեպքում՝ արդյոք հնարավոր է, որ գրաճանաչության մեթոդիկայի մասով փորձ ունեցող մասնագետը և տարրական ուսուցման մասով փորձ ունեցող մեկ այլ մասնագետ միասին դիտարկվեն որպես տվյալ պահանջին համապատասխանող թիմ։

2.
Խնդրում եմ պարզաբանել հրավերով սահմանված «Աշխատանքային ռեսուրսներ» որակավորման չափանիշի «Ժամանակահատված» բաժնում նշված «վերջին 10 տարվա ընթացքում 4 անգամ մատուցած ծառայություն» պահանջի կիրառման կարգը։

Մասնավորապես՝ խնդրում եմ հստակեցնել, թե ինչ է համարվում «մեկ անգամ մատուցած ծառայություն»․ արդյոք այն դիտարկվում է որպես մեկ առանձին պայմանագրի/ծրագրի շրջանակում

իրականացված ամբողջական ծառայություն, թե կարող է համարվել նաև նույն պայմանագրի կամ ծրագրի շրջանակում իրականացված առանձին դասընթաց, փուլ կամ միջոցառում։

Միաժամանակ խնդրում եմ պարզաբանել՝ արդյոք նույն ծրագրի շրջանակում տարբեր ժամանակահատվածներում իրականացված աշխատանքները կարող են համարվել առանձին «անգամներ», թե յուրաքանչյուր պայմանագիր/ծրագիր դիտարկվում է որպես մեկ «անգամ»։

Խնդրում եմ նաև հստակեցնել, թե ինչ փաստաթղթեր են դիտարկվում որպես նշված «անգամների» հիմնավորող փաստաթուղթ։

3.
Խնդրում եմ պարզաբանել հրավերով սահմանված «Աշխատանքային ռեսուրսներ» որակավորման չափանիշի 8-րդ կետի՝ «Կրթության կառավարիչ» պահանջի կիրառման վերաբերյալ։

Մասնավորապես՝ արդյոք Harvard Business School-ի կողմից տրամադրված «Certificate in School Management and Leadership» որակավորումը կարող է դիտարկվել որպես բավարար համապատասխանություն տվյալ պահանջին, հաշվի առնելով, որ այն վերաբերում է կրթական կառավարման և առաջնորդության ոլորտին։

Խնդրում եմ պարզաբանել նաև 8-րդ կետի՝ «Կրթության կառավարիչ» պահանջի կիրառման վերաբերյալ։

Մասնավորապես՝ արդյոք «Հանրակրթական ուսումնական հաստատության տնօրեն՝ ուսումնական մասով» պահանջը կարող է բավարարվել այն դեպքում, երբ անձը եղել է դպրոցի տնօրենի ժամանակավոր պաշտոնակատար և պաշտոնապես իրականացրել է տնօրենի պարտականությունները։

4.
Խնդրում եմ պարզաբանել հրավերով սահմանված «Աշխատանքային ռեսուրսներ» որակավորման չափանիշի 7-րդ կետի՝ «Պարուսույց» պահանջի կիրառման վերաբերյալ։

Մասնավորապես՝ արդյոք վկայականում նշված «պարուհի» և դիպլոմում նշված պարի խմբի

ղեկավար որակավորումը կարող է դիտարկվել որպես բավարար համապատասխանություն «պարուսույց» մասնագիտական պահանջին, հաշվի առնելով, որ տվյալ մասնագետը ունի համապատասխան կրթություն և փորձ տվյալ ոլորտում»։
Պարզաբանում N 1 
« Հարգելի՛ գործընկեր,

Ի պատասխան Ձեր կողմից ներկայացված պարզաբանման հարցման՝ հայտնում ենք․
1. Հրավերով սահմանված «Գործունեության ոլորտը և կատարած աշխատանքը» բաժնում նշված յուրաքանչյուր պահանջ ենթադրում է համապատասխան փորձառության առկայություն տվյալ պահանջի ամբողջ ծավալով:

2. «Մեկ անգամ մատուցած ծառայություն» հասկացությունը դիտարկվում է որպես մեկ ամբողջական ծառայություն՝ իրականացված մեկ պայմանագրի կամ ծրագրի շրջանակում։

Նույն պայմանագրի կամ ծրագրի շրջանակում իրականացված առանձին դասընթացները, փուլերը կամ միջոցառումները չեն կարող դիտարկվել որպես առանձին «անգամներ»։

Միևնույն ծրագրի շրջանակում տարբեր ժամանակահատվածներում իրականացված աշխատանքները ևս դիտարկվում են որպես մեկ «անգամ», եթե դրանք իրականացվել են նույն պայմանագրի շրջանակում։

Հրավերի 2.4 կետի 2-րդ ենթակետի բ) մասով ներկայացվող տեղեկատվությունը հիմանվորելու համար ներկայացվում է հրավերի 2.4 կետի 2-րդ ենթակետի գ) մասով նշված փաստաթղթերը:

3. Հրավերով սահմանված պահանջի համապատասխանությունը գնահատվում է ներկայացված փաստաթղթերի հիման վրա՝ հաշվի առնելով դրանց բովանդակությունն ու համապատասխանությունը պահանջի էությանը։

Կրթության կառավարման և առաջնորդության ոլորտին վերաբերող համապատասխան վկայականները կարող են դիտարկվել համապատասխանության տեսանկյունից, եթե դրանք բովանդակային առումով համապատասխանում են պահանջին։

Ինչ վերաբերում է տնօրենի ժամանակավոր պաշտոնակատար լինելու հարցին, ապա այն կարող է համարվել բավարար։

4. Մասնագիտական համապատասխանությունը գնահատվում է ներկայացված կրթական և փորձառության վերաբերյալ փաստաթղթերի հիման վրա։

Եթե ներկայացված փաստաթղթերը (վկայական, դիպլոմ և այլն) բովանդակային առումով հավաստում են մասնագետի համապատասխան կրթությունն ու փորձառությունը տվյալ ոլորտում, ապա դրանք կարող են դիտարկվել համապատասխանության գնահատման շրջանակում»:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել « ՀՀԿԳՄՍՆԳՀԾՁԲ-26/24» ծածկագրով գնահատող հանձնաժողովի քարտուղար Հերմինե Ալոյանին:



                 
Հեռախոս` +374 (10) 599-699/556/

